PROVINTZIA DE ARISTANIS
SETORE AMBIENTE E ATIVIDADES PRODUTIVAS- SERVITZIU AGIUDU A SU SISTEMA PRODUTIVU
(Tel.0783/793269 )

AVISU PUBLICU

PRO INVITARE A IS OPERADORES ECONOMICOS INTERESSADOS, A S’ISCRIERE E A SI
FAGHERE ABILITARE IN SU MERCADU ELETRONICU “SARDEGNA CAT” PRO PERMITERE DE
PIGARE PARTE A S’AFIDU DERETU INFORMATIZADU AFATANTE, A PUSTIS DE AERE
CONSULTADU A SU MANCU CHIMBE OPERADORES ECONOMICOS PRO S’AFIDU DE SU
“SERVITZIU DE TZENSIMENTU DE SA POPULATZIONE DE CROBU DE MARE (Phalacrocorax
carbo) CHI PASSANT S’IERRU IN ZONAS UMIDAS DE SA PROVINTZIA DE ARISTANIS
(ANNUALIDADE2020-2021)".

Art. 1 - Ogetu de s'Avisu.

Custa Amministratzione depet incarrerare protzedura informatizada pro s’afidu deretu a pustis de aere
consultadu a su mancu chimbe operadores economicos cunforma a s’art. 36 comma 2 lit. b) de su D. Lgs.
50/2016 e mm.ii. afatantes e rispetende is linias Ghia A.N.A.C. n. 4 agiornadas a su D. Lgs. 56/2017 cun
delibera de su Consigiu n. 206 de su 1 de martzu de su 2018 e n. 636 de su 10 de argiolas de su 2019, pro
s'afidu de su “Servitziu de tzensimentu de sa populatzione de crobu de mare (Phalacrocorax carbo) chi
passat s’ierru in is zonas Umidas de sa Provintzia de Aristanis”, periodu 1 de su mese de ledamine de su
2020-31 de martzu de su 2021.

Su protzedimentu s’at a faghere cun protzedura informatizada, pedende su RDO de faghere cun su sistema
de sa prataforma telematica eletronica de sa R.A.S. “Sardegna CAT”, www.sardegnacat.it .

S'invitu pro intregare RDO s'at aistérrere a totu is operadores economicos chi sunt iscritos e abilitados a manera
regulare cun su codighe de classificatzioni Mertzeologica “AL 32 AL” - descritzione categoria “Ornitologia”.

Is operadores pro tantu, pro podere pigare parte a sa protzedura si depent iscriere e abilitare a su
mercadu eletronicu “Sardegna CAT”.

Custu avisu est punnadu sceti a invitare a is operadores economicos interessados a pigare parte a sa
protzedura informatizada afatante, chi non sunt immoe iscritos e abilitados, a incarrerare a s’iscritzione e
a_s’abilitatzione a su mercadu eletronicu Sardegna Cat pro chi potzant retzire rechesta de invitu a
intregare oferta.

Is operadores economicos podent castiare su giassu informaticu www.sardegnacat.it in ue, in sa Domo
setzione “Servizi per le imprese”, e in sa boghe “Registrazione al portale e Iscrizione al Mercato elettronico”
ant a agatare is maneras pro incarrerare.

Pro tantu si ponet a craru ca cun custu avisu, de natura sceti informativa, no est bandida nisciuna
manifestatzione de interessu, protzedura de gara, de afidamentu cuncursuale o precuncursuale.


http://www.sardegnacat.it/
http://www.sardegnacat.it/

Sa Provintzia si riservat de suspéndere, mudare, revocare o annuddare sa protzedura chi nde essit dae custu
avisu informativu e de no atacare cun sa protzedura de s’afidu, sena de preténdere nudda is operadores

economicos interessados.

Art. 2 — Publitzidade de custu Avisu

Custu avisu si publicat 20 (binti) dies movende dae sa data de oe in su perfilu de su cummitente —
www.provincia.or.it in sa setzione de s’Amministratzione Trasparente- setzione “Bandi di gara e Contratti”;

DATOS INFORMATIVOS DE SA PROTZEDURA INFORMATIZADA AFATANTE

Art. 3 - Istatzione chi apaltat informatziones generales de sa protzedura negotziada informatizada

afatante

ISTATZIONE CHI APALTAT

PROVINTZIA DE ARISTANIS

INDIRITZU ISTATZIONE CHI APALTAT

Bia de Enrico Carboni snc 0783/7931
sito istituzionale: www.provincia.or.it
PEC: provincia.oristano@cert.legalmail.it

DIRIGENTE SETORE AMBIENTE E
ATIVIDADE PRODUTIVAS

Dot.ssa Anna Paola Maria lacuzzi Tel:
0783/793290

RESPONSABILE DE SU PROTZEDIMENTU
- ART. 31 D.LGS 50/2016

Rag. Maria Luisa Melis Tel: 0783/793269

FUNTZIONARIU DE REFERENTZIA

Rag. Maria Luisa Melis
Tel: 0783/793269

mail: marialuisa.melis@provincia.or.it

PROTZEDURA DE GARA

Afidu deretu informatizadu a pustis de aere consultadu a su
mancu chimbe operadores economicos segundu a art. 36,
comma 2, lit. b) cun prataforma telematica “Sardegna Cat”.

CRITERIU PRO AGIUDICARE

S’at a agiudicare segundu a cantu si ponet in contu in
s'art. 95 comma 4 de su D. Lgs. 50/2016 e mm.ii.
afatantes, cun su critériu de su pretziu prus basciu
carculadu cun rebasciu unicu pertzentuale subra de
s'importu base de sa protzedura. Est unu servitziu cun
carateristicas chi sighint unu modellu chi is cunditziones
ddas ponet a craru su mercadu, e chi sighint a abarrare
aguales.

GESTORE DE SU SISTEMA

Tzentrale de Cummiténtzia regionale- Regione
Autonoma de Sardigna- Piataforma “Sardegna Cat”-
Protzedura cun R.D.O.

Art. 3 - Ogetu de s’afidu e balore de su servitziu.

S'apaltu tenet a ogetu s’afidu de su “Servitziu de tzensimentu de sa populatzione de crobu de mare
(Phalacrocorax carbo ) chi passat s’ierru me in is istanios de sa Provintzia de Aristanis”, periodu 1 de su mese
de ledamine 2020- 31 de martzu de su 2021

S'importu a base de gara est de €. 34.000,00 (éuros trintabator migia/00) +IVA, cun totu is oneres, sugetu a
rebasciu de gara;

Art. 4 — Protzedura pro agiudicare

Su protzedimentu s’at a faghere cun protzedura informatizada cun afidu deretu a pustis de aere consultadu
a su mancu chimbe operadores, cunforma a s'art. 36 comma 2 lit. b) de su D. Lgs. 50/2016 e mm.ii. afatantes
e rispetende is Linias Ghia A.N.A.C. n. 4 agiornadas a su D. Lgs. 56/2017 cun delibera de su Consigiu n. 206
de su 1 de martzu de su 2018 e n. 636 de su 10 de su mese de argiolas de su 2019, pedende su RDO de
faghere cun su sistema de sa prataforma telematica eletronica de sa R.A.S. “Sardegna CAT”,
www.sardegnacat.it,.

S'invitu a intregare RDO s'at a isterrere a totu is operadores economicos chi sunt iscritos e abilitados a manera
régulare cun su codighe de classificatzioni Mertzeologica “AL 32 AL” - descritzione categoria “Ornitologia”.

Si ponet a craru s’importu de s’iscriere e si abilitare casi ca sende de no éssere in régula su sistema
telematicu no at a permitere a invitare a s’operadore economicu a intregare oferta.

S’at a agiudicare segundu a cantu si ponet in contu in s’art. 95 comma 4 de su D. Lgs. 50/2016 e mm.ii.
afatantes, cun su critériu de su pretziu prus basciu carculadu cun rebasciu Unicu pertzentuale subra de
s'importu base de sa protzedura.

Art. 5 - Durada de s’apaltu

Sa durada de s’apaltu est posta in contu pro su periodu 1 de su mese de ledamine de su 2020-31 martzu de
su 2021.

Art. 6 — Sugetos chi s’amitent a pigare parte

Operadores economicos chi sunt in s'art. 3, comma 1 lit. p) de su D. Lgs. 50/2016 e mm.ii. afatantes, e finas
operadores economicos de Paisos de s’U.E., cunforma a totu is documentos fatos, segundu a sa normativa
in vigore in is Paisos issoro, a totu is rechisidos chi si tenent pro pigare parte a sa gara de is operadores
economicos italianos; pro definire is operadores economicos si faghet a riferimentu a su chi disponet s’art.
45 comma 2 su D.Lgs. 50/2016 etotu e mm.ii. afatantes

Art. 7 - Rechisidos pro pigare parte a sa gara

A) RECHISIDOS DE CARATERE GENERALE

Non nche depent éssere is rasones pro abarrare foras chi ddoe sunt in s’art. 80, de su D. Lgs. 50/2016 e
mm.ii. afatantes;

B) RECHISIDOS DE IDONEIDADE PROFESSIONALE

1) Iscritzione in su Registru de is Impresas de sa Camera de Cummertziu. A s'impresa de ateru Istadu
membru sena de residéntzia in Italia, si pedit sa prova de s’iscritzione, segundu a su modu in vigore in
s’Istadu de residéntzia, in unu de is registros professionales o cummertziales chi sunt in s’allegadu XVI
de su Codighe nou, cun decraratzione giurada o segundu sa manera in vigore in s’Istadu membru in ue
est istabilida, o cun atestatzione, a suta sa responsabilidade sua, ca su tzertificadu fatu ddu at lassadu
unu de is registros professionales o cummertziales istituidos in su Paisu in ue tenet sa residéntzia


http://www.sardegnacat.it/

s’impresa.

2) Iscritzione e abilitatzione a su “ CAT Sardegna” in sa categoria AL32 AL Ornitologia.

Art. 8 — Rechestas de crarimentos e informos in prus

Acontessende informos de crarimentos e/o informos in prus subra custu avisu si podent pregontare a sa
R.U.P. Rag. Maria Luisa Melis Tel: 0783/793269 marialuisa.melis@provincia.or.it

Sa dirigente

dot.ssa Anna Paola Maria lacuzzi

Aristanis, 28 de su mese de argiolas de su 2020

